
Нашрияи тарбияи њарбию ватанпарастии Гвардияи миллии Љумњурии Тољикистон

Барои њифзи Ватан, тањкими Истиќлолият 
ва амнияти миллї тайёрем!

Эмомалї Рањмон

Роњбарони Ќув-
ваќои Мусаллањ, 
воњидњои њарбї ва 
маќомоти њифзи 
њуќуќ бояд ба риояи 
њатмии оинномањои 
њарбї, тартибу 
интизом ва таъмини 
волоияти ќонун 
эътибори доимї ва 
ќатъї дињанд.

10 январи соли 2024 маљлиси 
љамъбасти фаъолияти Гвардияи 
миллии Љумњурии Тољикистон дар 
соли 2023, тањти роњбарии фармон-
дењи Гвардияи миллии Љумњурии 
Тољикистон генерал-лейтенанти 
гвардия Бобољон Љамолзода баргу-
зор гардид. Дар маљлис муовини 
котиби Шўрои амнияти Љумњурии 
Тољикистон генерал-лейтенант 
Файзуллозода Шараф Љаббор, му-
овинони фармондењи Гвардияи 
миллї, сардорони раёсату шуъ-
бањои алоњида, хадамотњои фар-
мондењї ва командирони ќисмњои 
њарбї иштирок доштанд. Љаласа се 
масъалаи асосиро дар бар гирифт: 
њисоботи сардорони комиссияњои 
санљиши маљмўавї дар соли 2023; 
њисоботи муовинони фармондењи 
Гвардияи миллї оид ба љамъбасти 
соли хониши 2023; вазифањои асосї 
барои семоњаи аввали соли 2024.

Аз рўи масъалаи якум раисони 
комиссияњо-сардори Сарситод-му-
овини аввали фармондењи Гварди-
яи миллї генерал-майори гвардия 
Ализода Љонибек ва муовини фар-
мондењ оид ба аслиња ва техникаи 
њарбї генерал-майори гвардия Са-
марзода Ќиёмиддин фаъолияти 
ќисмњои њарбиро дар самтњои асо-
сии хизмати њарбї тањлилу баррасї 
намуданд.

Њамчунин муовинон оид ба фаъ-
олияти солонаи раёсату шуъбањо ва 
зерсохторњои худ дар ќисмњои њар-
бї њисобот дода, оид ба иљро наму-
дани наќшањои тайёрии љангї дар 
самти ситод, муайян намудани њо-
лати омодабошї ва тайёрии љангї, 
хизмати ќўшунњо ва бехатарии хиз-
мати њарбї, тањлилу бањогузории 
ќобилияти љангии њайати шахсї, 
баланд бардоштани сатњи касбияти 
хизматчиёни њарбї, рушди тарбияи 
љисмонї, татбиќи Консепсияи 
корњои сиёсию тарбиявї дар Ќув-
вањои Мусаллањ, баланд бардошта-
ни њисси масъулиятшиносї ва ва-
тандўстии хизматчиёни њарбї, 
мустањкам намудани интизоми њар-
бї, тарѓиби сиёсати пешгирифтаи 

Њукумати Љумњурии Тољикистон, 
иљрои наќшањои чорабинињои асо-
сї, Паёми Президенти Љумњурии 
Тољикистон, стратегияњои мубори-
за бо терроризму экстремизм ва 
муќовимат бо коррупсия, таъмино-
ти ќисмњои њарбї бо силоњу воси-
тањои махсуси муосир, ташкили ду-
русти таъмиру хизматрасонї, 
истифодаю таќсимбандии дурусти 
маблаѓњои буљетї ва харољоти сар-
факоронаи муњимоти љангї, таъми-
ноти аќибгоњ, фаъолияти КВД 
“Хољагии ёрирсон” маълумот до-
данд. 

Њисоботро шунида, фармондењи 
Гвардияи миллї фаъолияти њайати 
шахсиро дар соли 2023 пурсамар ва 
натиљабахш арзёбї намуд. Таъкид 

њайати фармондењї ва командиро-
ни сатњу зинањои гуногун барои 
хизмати содиќона ва иљрои намуна-
вии вазифањои хизматї миннат-
дорї баён намуд. Изњори боварї 
кард, ки бо саъю кўшиш ва ѓайрату 
љасорати њайати шахсї соли 2024-
ро низ бо дастовардњои назаррас 
љамъбаст хоњем кард. Сипас, аз кў-
маку дастгирињо, дастуру супо-
ришњои Президенти Љумњурии 
Тољикистон-Сарфармондењи Олии 
Ќуввањои Мусаллањ, ки 28 декабри 
соли 2023 дар паёми навбатї ба 
Маљлиси Олии Тољикистон ироа 
гардид, ёдовар шуд. Таъкид кард, 
ки Љумњурии Тољикистон ба давраи 
нави пешрафт ќадам мегузорад. 
Давлату миллат дар фазои орому 

Љамъбасти фаъолияти Гвардияи миллї дар соли 2023

гардид, ки тайёрии љузъу томњои 
Гвардияи миллї дар ин давра тибќи 
талаботи Амру супоришњои 
Пешвои миллат, Сарфармондењи 
Олии Ќуввањои Мусаллањи Љумњу-
рии Тољикистон, Наќшаи ягонаи 
чорабинињои асосии Гвардияи мил-
лї барои соли 2023 ва протоколњои 
љаласањои назди Фармондењи Гвар-
дияи миллї ба роњ монда шуда, 
иљро гардиданд. 

Дар соли сипаригашта њайати 
шахсии Гвардияи миллї дар чора-
бинињои муњими сиёсии давлатї 
иштирок карда, вазифањои хизма-
тии  худро сарбаландона иљро на-
муданд. Њангоми иљрои вазифањои 
љангї љасорату мардонагї нишон 
дода, аз љониби Њукумати Љумњу-
рии Тољикистон ва роњбарияти 
Гвардияи миллї ќадрдонї карда 
шуданд. Аз љумла, 64 нафар аз љо-
ниби Пешвои миллат, Президенти 
Љумњурии Тољикистон - Сарфар-
мондењи Олии Ќуввањои Мусаллањ 
бо мукофотњои давлатї ва  рут-
бањои њарбї, 623 нафар аз љониби 
фармондењи Гвардияи миллї бо 
рутба ва медалњои љашнї сарфароз 
гардонида шуданд. 

Фармондењи Гвардияи миллї ба 

осуда, амнияту иттињод рушд меку-
над. Вазифаи мо -хизматчиёни њар-
бї аз таъмини амният, якпорчагии 
Тољикистони соњибистиќлол ва 
њифзи дастовардњо иборат аст. Ба-
рои ин бояд аз сарбози ќаторї то 
афсари олирутба, тамоми кўшиш 
ба он равона намоем, ки мањорату 
малакаи касбиро сайќал дода, вази-
фањои хизмативу љангиро дар сатњи 

зарурї иљро намоем. 
Бо маќсади ташкил ва дар сатњи 

зарурї таъмин намудани омодабо-
шии баланди љангї, риояи талабо-
ти оинномањои њарбї, таъминоти 
аслиња, техникаи њарбї ва аќибгоњ, 
фармондењи Гвардияи миллии 
Љумњурии Тољикистон дар назди 
муовинон ва командирони ќисмњои 
њарбї вазифањои мушаххас гузошт.

Њамчунин муовини котиби 
Шўрои амнияти Љумњурии Тољики-
стон ба сухан баромада, фаъолияти 
хизматии гвардиячиён, сањми онњо 
дар њифзи иншооти муњими дав-
латї ва дигар вазифањои муњими 
давлатї шоиста арзёбї кард. Иброз 
намуд, ки шароити хизмат, вазъи 
иљтимоии афсарон ва таъминоти 
онњо пайваста дар мадди назари 
Сарфармондењи Олї ќарор дорад. 
Дар панљ соли охир маоши вазифа-
вии хизматчиёни њарбї ва маќомо-
ти њифзи њуќуќ 100 фоиз зиёд карда 
шуд. Албатта, ин ѓамхорињо моро 
водор месозад, ки боз њам дар њиф-
зи Ватану миллат   љони худро дареѓ 
надорем. Инчунин хизматчиёни 
њарбиро зарур аст, ки аз имкони-
ятњои мављуда, истифода карда, до-
нишњои њарбии худро сайќал 
дињанд, техникањои муосири љангї, 
технологияњои иттилоотиро аз худ 
намоянд. Зеро вазъи љањони муосир 
њушдор медињад, ки аз тањдиду ха-
тарњои минтаќа ва љањони муосир 
ягон давлату миллат эмин буда на-
метавонад. Дар њама њолат ба вазъи 
таѓйирёбандаи љањон бояд омода 
бошем.

Дар охир ба ѓолибони озмунњои 

«Бењтарин нуќтаи назорати гузар-
гоњї», «Бењтарин ќаровулхона», 
«Бењтарин шањрчаи ќаровулї», ва 
виктаринаи зењнї-њарбї, ки байни 
ќисмњои њарбї гузаронида шуданд, 
Ифтихорномаи фармондењи Гвар-
дияи миллї ва туњфањои хотиравї 
супорида шуд.

РОДМАРДОН

Муҳтарам аъзои Маҷлиси миллӣ ва вакилони Маҷли-
си намояндагон!

Ҳамватанони азиз!
Соли 2023 барои Тоҷикистон, бо вуҷуди мураккабша-

вии бесобиқаи вазъи ҷаҳони муосир, инчунин, тағйирё-
бии иқлим ва оқибатҳои ногувори он – хушксоливу ка-
мобие, ки солҳои охир дар минтақа идома дорад, ба 
шарофати заҳмати аҳлонаву содиқонаи мардуми сарба-
ланди кишвар боз як соли бобарор гардид.

Дар ҳамаи соҳаҳои ҳаёти ҷомеа пешравиҳои назар-
рас ба даст омада, маҷмӯи маҳсулоти дохилии кишвар 
нисбат ба соли гузашта 8,3 фоиз зиёд гардид ва ба беш аз 
130 миллиард сомонӣ расонида шуд.

Қисми даромади буҷети давлатӣ 102,5 фоиз таъмин 
гардида, давлат ва Ҳукумати мамлакат ҷиҳати иҷрои 
уҳдадориҳои иҷтимоии худ ва ҳалли масъалаҳои вобаста 
ба рушди соҳаҳои иқтисодиву иҷтимоии кишвар тад-
бирҳои мушаххасро роҳандозӣ намуд.

Ба ин мақсад танҳо аз ҳисоби буҷети давлатӣ беш аз 
40 миллиард сомонӣ равона карда шуд, ки нисбат ба 
соли 2022-юм 5,3 миллиард сомонӣ зиёд мебошад.

Тайи солҳои охир таваҷҷуҳи аввалиндараҷаи Ҳуку-
мати мамлакат ба масъалаҳои пешгирӣ кардани таъсири 
хавфҳои эҳтимолӣ ба иқтисоди миллӣ, истифодаи сама-
раноки иқтидорҳои мавҷуда, саноатикунонии кишвар ва 
таъсиси ҷойҳои корӣ равона карда шуд.

Мо ҳамчунин, ташаккули «иқтисоди сабз», суръат 
бахшидани раванди рақамикунонии иқтисодиёт, инки-
шофи неруи инсонӣ, баланд бардоштани рақобатнокии 
маҳсулоти ватанӣ, тақвияти имкониятҳои содиротии 
мамлакат ва беҳтар гардонидани сифати хизматрасо-
ниҳои иҷтимоиро аз ҷумлаи масъалаҳои афзалиятнок 
эълон намудем.

Сарфи назар аз таъсири омилҳои манфии солҳои 
охир, аз ҷумла паҳншавии бемории сироятии КО-
ВИД–19, низоъҳои тиҷоратӣ, муноқишаҳои минтақавӣ, 
халалдор гардидани низоми муносибатҳои байналмила-
лии иқтисодиву молиявӣ ва таъсири бевоситаи онҳо ба 
иқтисоди миллӣ ба мо муяссар шуд, ки нишондиҳан-
даҳои рушдро дар ин марҳалаи ҳассос таъмин намоем.

Дар ҳафт соли охир суръати рушди иқтисоди миллӣ 
ба ҳисоби миёна 7,5 фоизро ташкил дода, ҳаҷми маҷмӯи 
маҳсулоти дохилӣ 1,5 баробар зиёд гардид.

Ҳол он ки мо дар давраи пандемияи КОВИД–19 беш 
аз ду сол дар шароити маҳдудиятҳои иқтисодиву тиҷо-
ратӣ қарор доштем.

Дар ин давра даромади пулии аҳолӣ 3,3 баробар аф-
зоиш ёфта, аз 37,2 миллиард сомонии соли 2017 ба 112,7 
миллиард сомонӣ дар соли 2023 расид.

Музди миёнаи меҳнат беш аз 2 баробар ва андозаи 
нафақаи ниҳоӣ 1,9 баробар зиёд гардид.

Бо вуҷуди болоравии нархҳо дар бозорҳои ҷаҳонӣ, 
солҳои охир дар кишвар сатҳи таваррум муътадил нигоҳ 
дошта шуда, соли 2023-юм 3,8 фоизро ташкил намуд.

Дар натиҷаи амалисозии тадбирҳои зикргардида 
сатҳи камбизоатӣ аз 29,5 фоизи соли 2017 то 21,2 фоиз 
дар соли 2023 коҳиш дода шуд.

Дар ду даҳсолаи охир сатҳи зиндагии мардуми 
кишвар тадриҷан беҳтар гардида, нишондиҳандаи сатҳи 
камбизоатӣ аз 83 фоизи соли 1999-ум то 62 банди фоизӣ 

ПАЁМИ
Президенти Ҷумҳурии Тоҷикистон муҳтарам Эмомалӣ Раҳмон

 «Дар бораи самтҳои асосии сиёсати дохилӣ ва хориҷии ҷумҳурӣ»
28.12.2023, шаҳри Душанбе

дар соли 2023 паст карда шуд.
Бо мақсади идома додани ин раванд ба Ҳукумати 

мамлакат супориш дода мешавад, ки ҷиҳати дар ҳафт 
соли минбаъда то ба 10 фоиз паст кардани сатҳи камби-
зоатӣ чораҳои мушаххасро амалӣ намояд.

Вобаста ба ин, зарур аст, ки дар соли 2024 тавассути 
татбиқи самараноки барномаву нақшаҳои қабулгардида 
суръати рушди иқтисоди миллӣ дар сатҳи на кам аз 8 
фоиз таъмин карда шавад.

Вакилони муҳтарам!
Дар натиҷаи амалисозии барномаҳои созандаи Ҳуку-

мати мамлакат қисми даромади буҷети давлатӣ ҳар сол 
зиёд гардида, соли 2023 ҳаҷми он нисбат ба соли 2017-
ум 1,6 баробар афзоиш ёфт.

Бо фароҳам омадани имконият хусусияти иҷтимоии 
буҷети давлатӣ тақвият дода шуда, хароҷот барои илму 
маориф, тандурустӣ ва дигар соҳаҳои иҷтимоӣ аз 9,6 
миллиард сомонии соли 2017 ба 18,5 миллиард сомонӣ 
дар соли 2023 расонида шуд, яъне 1,9 баробар зиёд гар-
дид.

Дар ҳафт соли охир аз ҳисоби буҷети давлатӣ барои 
дастгирии гурӯҳҳои осебпазири аҳолӣ тавассути пардох-
ти нафақа, кумакпулӣ ва ҷубронпулиҳо, нигоҳдории му-
ассисаҳои ҳифзи иҷтимоӣ ва уҳдадориҳои дигар зиёда аз 
21,9 миллиард сомонӣ, аз ҷумла танҳо дар соли 2023-юм 
4 миллиард сомонӣ равона карда шуд.

Дар ин давра танҳо ҷиҳати пардохти кумаки унвонии 
иҷтимоӣ барои оилаҳои камбизоат ва кӯдакони маъюб, 
инчунин, ҷубронпулии яквақта ба шаҳрвандони аз фало-
катҳо зарардида 2 милларду 70 миллион сомонӣ равона 
карда шудааст.

Ҳукумати мамлакат барои дастгирии соҳаҳои иҷти-
моӣ ва ба ин васила баланд бардоштани сатҳу сифати 
зиндагии мардуми кишвар аз ҳисоби буҷети давлатӣ дар 
оянда низ тадбирҳои иловагиро амалӣ мегардонад.

Дар се соли минбаъда ҳаҷми умумии хароҷоти буҷе-
ти давлатӣ ба соҳаҳои иҷтимоӣ афзоиш дода шуда, ба ин 
мақсад 61 миллиард сомонӣ равона карда мешавад.

Вазорати молия вазифадор карда мешавад, ки якҷо 
бо сохтору мақомоти дахлдор ҷиҳати таъмин намудани 
нишондиҳандаҳои қисми даромади буҷети давлатӣ, са-
маранокии хароҷоти он ва фарогирии пурраи сарчаш-
маҳои имконпазири даромади буҷет раванди рақамику-
нонии молияву андозро густариш бахшида, дар 
муҳлатҳои наздиктарин низоми мукаммали муноси-
батҳои молияи рақамиро роҳандозӣ намояд.

Вазоратҳои молия, рушди иқтисод ва савдо, Бонки 
миллӣ ва дигар вазорату идораҳо дар ду соли минбаъда 
низоми пардохтҳои ғайринақдиро дар ҳамаи соҳаҳо, аз 
ҷумла нуқтаҳои савдову хизматрасонӣ пурра ҷорӣ карда, 
ҳамгироии фаъолиятро дар ин самт таъмин намоянд.

Инчунин, бо мақсади ҷалби сармояи дохиливу хо-
риҷӣ ҷиҳати рушди бозори коғазҳои қиматнок, бахусус, 
коғазҳои қиматноки «сабз» ва бозори такрорӣ тадбирҳои 
зарурӣ андешанд.

Соли 2023 дороии сохторҳои молиявию қарзии 
кишвар нисбат ба соли гузашта 22 фоиз зиёд гардида, 
39,6 миллиард сомониро ташкил кард.

Соли ҷорӣ пешниҳоди қарзҳо аз ҷониби низоми 
бонкӣ дар муқоиса бо соли 2022-юм 31,1 фоиз афзоиш 

ёфта, ба 18,5 миллиард сомонӣ баробар гардид.
Ҳаҷми қарзҳои хурди додашуда 32,1 фоиз зиёд гар-

дида, 13,3 миллиард сомониро ташкил дод.
Қарзҳои ба занону бонувони соҳибкор пешниҳодшу-

да 30 фоиз афзоиш ёфта, ба 4,8 миллиард сомонӣ расо-
нида шуд.

Дар ин давра бақияи умумии пасандозҳои аҳолӣ ва 
шахсони ҳуқуқӣ дар ташкилотҳои қарзии ватанӣ 32 фоиз 
зиёд гардида, ба 18,6 миллиард сомонӣ расид.

Бонки миллӣ ва ташкилотҳои қарзиро зарур аст, ки 
дар самти дарёфти манбаъҳои иловагии маблағгузорӣ ва 
дар ин замина зиёд кардани пешниҳоди қарзҳои дароз-
муддат, дастрас ва бо фоизи паст, инчунин, пурра ҷорӣ 
намудани низоми рақамии хизматрасониҳои бонкӣ дар 
ҳамаи минтақаҳои кишвар ва истифодаи васеи техноло-
гияҳои молиявӣ тадбирҳои иловагӣ андешанд.

Ҳукумати мамлакат рушди бахши хусусӣ, соҳибкорӣ 
ва сармоягузориро дар Стратегияи миллии рушд барои 
давраи то соли 2030 ҳамчун воситаи асосии ноил шудан 
ба ҳадафҳои миллӣ муайян кардааст ва ҷиҳати фароҳам 
овардани шароити мусоид барои пешбурди фаъолияти 
соҳибкориву сармоягузорӣ, барои сармоягузорӣ ҷолиб 
гардонидани иқтисодиёти кишвар ва ба содирот нигаро-
нидани он пайваста чораҷӯйӣ менамояд.

Дар натиҷаи тадбирҳои амалигардида шумораи субъ-
ектҳои соҳибкорӣ дар 7 соли охир аз 62 ҳазор ба 350 ҳа-
зор баробар гардид.

Дар ин давра аз ҷониби соҳибкорони кишвар беш аз 
2 ҳазор корхонаву коргоҳҳои истеҳсолӣ бо 21 ҳазор ҷойи 
корӣ, 1380 иншооти соҳаи маориф, 1213 муассисаи тан-
дурустӣ, 11,5 ҳазор километр роҳ ва 461 пул бунёду азна-
всозӣ карда шуданд.

Танҳо дар соли 2023 соҳибкорони мамлакат 715 кор-
хонаи нави истеҳсолӣ бо 5 ҳазор ҷойи корӣ сохта, ба ис-
тифода супориданд.

Соли ҷорӣ аз ҷониби соҳибкорони ватандӯст дар 
соҳаи маориф 117 иншоот барои беш аз 43 ҳазор хонанда 
бунёд гардида, дар соҳаи тандурустӣ сохтмону азнавсо-
зии 139 иншоот анҷом дода шуд.

Бо истифода аз фурсат, ба ҳамаи соҳибкорону сармо-
ягузорони бонангу номуси кишвар барои ташаббусҳои 
созандаашон ба хотири ободиву пешрафти Ватани 
маҳбубамон миннатдории самимӣ изҳор менамоям.

Ҳукумати мамлакат ва мақомоти иҷроияи маҳаллии 
ҳокимияти давлатӣ вазифадоранд, ки барои баланд бар-
доштани шаффофият, боз ҳам беҳтар гардонидани фазои 
соҳибкориву сармоягузорӣ ва бартараф кардани моне-
аҳои маъмуриву сунъӣ дар ин самт тадбирҳои сари-
вақтиро амалӣ созанд ва ташаббусҳои соҳибкоронро ҳа-
матарафа дастгирӣ намоянд.

Тибқи маълумоти оморӣ дар ҳафт соли охир ба 
кишвар ба маблағи беш аз 95 миллиард сомонӣ сармояи 
хориҷӣ ворид гардидааст, ки зиёда аз 30 миллиард сомо-
нии он сармояи мустақим мебошад.

Дар ин давра дар соҳаҳои мухталифи иқтисодиву 
иҷтимоӣ аз ҳисоби буҷети давлатӣ ва сармояи хориҷӣ 
беш аз 1400 лоиҳаи сармоягузории давлатӣ ба маблағи 
36 миллиард сомонӣ амалӣ карда шудааст.

Ҳоло дар мамлакат боз 724 лоиҳаи сармоягузории 
давлатӣ ба маблағи умумии 152 миллиард сомонӣ амалӣ 
гардида истодааст.

Тибқи «Стратегияи миллии рушди кишвар барои 
давраи то соли 2030» ҳаҷми сармояи мустақим то соли 
2026 нисбат ба маҷмӯи маҳсулоти дохилӣ то 10 фоиз 
расонида шуда, солҳои 2022 – 2026, яъне дар панҷ сол 
бояд ба иқтисоди миллӣ беш аз 60 миллиард сомонӣ сар-
мояи мустақим ҷалб карда шавад.

Соли 2023 барои ташкили истеҳсолоти нави саноатӣ, 
васеъгардонии фондҳои асосӣ ва ба роҳ мондани истеҳ-
соли маҳсулоти наву рақобатнок аз ҳисоби сармояи хо-
риҷӣ ва маблағи корхонаҳо зиёда аз 7 миллиард сомонӣ 
равона гардидааст, ки нисбат ба соли 2022-юм 1,5 баро-
бар зиёд мебошад.

Зарур аст, ки дар ин раванд ба таъсиси ҷойҳои нави 
корӣ, таҳкими ҳамкорӣ бо ширкатҳои ватаниву хориҷӣ, 
сармоягузорон, шарикони рушд ва созмонҳои молиявии 
байналмилалӣ барои ташкили корхонаҳои нави истеҳ-
солӣ бо воридоти технологияҳои муосири каммасраф ва 
дар ин замина ноил гардидан ба ҳадафҳои асосии рушди 
иқтисодиву иҷтимоии кишвар диққати аввалиндараҷа 
дода шавад.

Дар робита ба ин, Ҳукумати мамлакат доир ба ис-
лоҳоти низоми ҷалби сармоя, таҳияву пешниҳод ва тат-
биқи самараноки лоиҳаҳои сармоягузорӣ дар бахши 
воқеии иқтисодиёт, бахусус, дар бахшҳои саноативу 
агросаноатӣ тадбирҳои зарурӣ андешад.

Вазорати рушди иқтисод ва савдо ва Кумитаи давла-
тии сармоягузорӣ ва идораи амволи давлатӣ барои ба-
ланд бардоштани имкониятҳои сармоягузорӣ ба кишвар 
стандартҳои миллии экологиву иҷтимоӣ ва идоракуниро 
дар пешбурди фаъолияти соҳибкорӣ таҳия намоянд.

Ҳамватанони азиз!
Соҳаи саноат ва инноватсия яке аз манбаъҳои 

муҳимтарини рушди минбаъдаи кишвар ба ҳисоб рафта, 

пешрафти он имкон медиҳад, ки сарчашмаҳои иловагии 
даромади буҷети давлатӣ пайдо гардида, барои аҳолӣ 
ҷойҳои нави корӣ фароҳам оварда шаванд.

Дар зарфи солҳои истиқлоли давлатӣ амалисозии 
нақшаву барномаҳои рушди соҳаи саноат имкон дод, ки 
дар кишвар беш аз 3 ҳазор корхонаи саноатӣ бо 54 ҳазор 
ҷойи корӣ сохта, ба истифода дода шавад.

Танҳо аз ҳисоби зиёд шудани иқтидорҳои саноатӣ 
дар замони истиқлол талабот ба неруи барқ беш аз 800 
мегаватт зиёд гардид.

Дар 75 соли замони гузашта (то соли 1991) дар 
ҷумҳурӣ ҳамагӣ 358 корхонаи саноатӣ бо 33 ҳазор ҷойи 
корӣ фаъолият дошт.

Танҳо пас аз барқарорсозии сулҳу субот ва роҳандо-
зии фаъолияти бонизоми соҳаҳои фалаҷгардидаи ҳоки-
мияти давлатӣ мо имконият пайдо кардем, ки ба масъа-
лаҳои рушди иқтисодиву иҷтимоии мамлакат машғул 
шавем.

Яъне мо ба рушди иқтисодии мамлакат аз соли 2000-
ум – ҳамагӣ 23 сол пеш шурӯъ кардем.

Бо дарназардошти аҳаммияти бузурги соҳаи саноат 
дар рушди минбаъдаи мамлакат, мо солҳои 2022 – 2026-
ро «Солҳои рушди саноат» эълон намудем.

Ҷиҳати амалисозии ин иқдом тайи ду соли охир дар 
кишвар беш аз 1200 коргоҳу корхонаи нави истеҳсолӣ бо 
11 ҳазор ҷойи корӣ таъсис дода шудааст.

Соли ҷорӣ ҳаҷми истеҳсоли маҳсулоти саноатӣ 
нисбат ба соли 1992-юм 4,6 баробар афзоиш ёфта, ба зи-
ёда аз 46 миллиард сомонӣ расонида шуд.

Танҳо дар ҳафт соли охир ин нишондиҳанда 2,4 баро-
бар зиёд гардидааст.

Бо вуҷуди ин, дар раванди саноатикунонии босуръа-
ти кишвар як қатор масъалаҳои ҳалталаб, аз қабили фар-
судашавии таҷҳизот, сатҳи пасти рақобатнокии маҳсулот 
ва гуногунсамтии он, норасоии маблағҳои гардони кор-
хонаҳо ва кадрҳои баландихтисос вуҷуд доранд.

Ҳамчунин, таъкид менамоям, ки соли ҷорӣ содироти 
маҳсулоти саноатӣ тамоюли коҳишёбӣ пайдо кардааст.

Соли 2022 содироти маҳсулоти соҳа ба 22,8 милли-
ард сомонӣ расида буд, вале дар соли 2023-юм ин ни-
шондиҳанда ҳамагӣ 18,5 миллиард сомониро ташкил 
карда, 19 фоиз кам гардид.

Аз ин рӯ, Ҳукумати мамлакат, Вазорати саноат ва 
технологияҳои нав ва мақомоти иҷроияи маҳаллии ҳоки-
мияти давлатиро зарур аст, ки афзоиши назарраси ҳаҷми 
коркард ва маҳсулоти ба содирот нигаронидашуда, ба-
ланд бардоштани рақобатнокӣ ва гуногунсамтии истеҳ-
солот, ҷойгиркунонии самараноки иқтидорҳои истеҳ-
солӣ ва таъсиси маҷмааҳои саноатиро таъмин намоянд.

Вазорати саноат ва технологияҳои нав якҷо бо раисо-
ни вилоятҳо ва шаҳру ноҳияҳои мамлакат ба рушди са-
ноати сабук, хӯрокворӣ, ҳунарҳои мардумӣ, ба ин васила 
ба роҳ мондани коркарди пурраи ашёи хоми ватанӣ ва бо 
ҷойҳои корӣ таъмин намудани аҳолии кишвар, хусусан, 
ҷавонону бонувон эътибори махсус диҳанд.

Вобаста ба масъалаҳои зикргардида, Ҳукумати мам-
лакат вазифадор аст, ки доир ба такмили низоми омода 
намудани мутахассисон барои бахши воқеии иқтисоди-
ёт, бо дарназардошти афзалиятҳои соҳавӣ, таъсиси маҷ-
мааҳои саноатӣ, агросаноатӣ ва хизматрасонӣ, тад-
бирҳои мушаххасро роҳандозӣ намояд.

Тавре ки ҳамватанони азизи мо мушоҳида мекунанд, 
солҳои охир тағйирёбии иқлим дар миқёси сайёра ба 
мушкилии аввалиндараҷа табдил ёфта, Тоҷикистонро 
низ таҳти таъсири манфии худ қарор додааст.

Дар кишвари мо ҳар сол офатҳои табиӣ, аз ҷумла 
хушксолӣ, омадани сел, фаромадани тарма ва ярч ба 
аҳолӣ ва иқтисоди кишвар зарари зиёд мерасонанд.

Бинобар ин, бо мақсади истеҳсоли «энергияи сабз», 
рушди «иқтисоди сабз» ва паст кардани партови газҳои 
гулхонаӣ зарур аст, ки дар самти сармоягузории давлатӣ 
ва рақамикунонии ҳифзи муҳити зист тадбирҳои илова-
гӣ амалӣ карда шаванд.

Дар робита ба ин, Саридораи геология бо истифода 
аз натиҷаҳои бадастомадаи муҳандисиву геологӣ ва бо 
нишон додани минтақаҳое, ки зери таъсири омилҳои ха-
тарноки табиӣ қарор доранд, Атласи равандҳои экзоге-
ниву геологии кишварро таҳия ва ба Ҳукумати мамлакат 
пешниҳод намояд.

Инчунин, ба Ҳукумати мамлакат ва Саридораи гео-
логия супориш дода мешавад, ки фаъолиятро доир ба 
баланд бардоштани сатҳу сифати омӯзиш, ҷустуҷӯ, ик-
тишоф ва барои истифодаи саноатӣ омода намудани 
конҳои канданиҳои фоиданок вусъат бахшанд.

Вазоратҳои молия, саноат ва технологияҳои нав ва 
Саридораи геология вазифадор карда мешаванд, ки 
ҷиҳати дарёфти маблағҳои зарурӣ барои тақвияти 
корҳои таҳқиқотиву геологӣ ва мушаххассозии захи-
раҳои мавҷуда тадбирҳои амалӣ андешанд.

Бояд гуфт, ки солҳои охир рушди бомароми соҳаи 
энергетика ба раванди саноатикунонии босуръати 
кишвар заминаи мусоид фароҳам оварда истодааст.

Умуман, дар замони соҳибистиқлолӣ аз ҷониби Ҳу-
кумати мамлакат барои навсозӣ, яъне таъмиру таҷдиди 
низоми энергетикии кишвар 85,7 миллиард сомонӣ раво-
на карда шудааст.

Низоме, ки дар 75 соли замони гузашта муҳлати ис-
тифодаи аксари таҷҳизоти он қариб ки ба анҷом расида 
буд, таҷдиду навсозӣ карда шуд.

Агар мо ин корро намекардем, шояд имрӯз умуман бе 
барқ мемондем.

Дар ин давра танҳо барои азнавсозии неругоҳҳои 
барқи обии амалкунанда беш аз 11,3 миллиард сомонӣ 

равона гардида, неругоҳи барқи обии «Сарбанд» пурра 
таҷдид ва иқтидори он 30 мегаватт зиёд карда шуд.

Инчунин, таҷдиди неругоҳҳои «Норак» ва «Қай-
роққум» бомаром идома дошта, баъди ба анҷом расида-
ни корҳо иқтидори онҳо, дар маҷмӯъ, 423 мегаватт афзо-
иш меёбад.

Нуктаи муҳим ин аст, ки неругоҳҳои зикршуда баъди 
азнавсозӣ ба мардуми Тоҷикистон боз даҳсолаҳои дигар 
хизмат хоҳанд кард.

Ҳукумати мамлакат, бо дарназардошти фаровонии 
захираҳои гидроэнергетикӣ, иқтидори бузурги истеҳсо-
ли «энергияи сабз» ва содироти он, дар ҷодаи ноил гар-
дидан ба ҳадафи стратегии худ – расидан ба истиқлоли 
энергетикӣ қадамҳои устувор гузошта истодааст.

Соли 2023 иқтидори энергетикии Тоҷикистон зиёда 
аз 6 ҳазор мегаватт ва истеҳсоли неруи барқ 22 миллиард 
киловатт – соатро ташкил дод, ки нисбат ба соли 2017-
ум 4,8 миллиард киловатт – соат ё 28 фоиз зиёд мебошад.

Бо мақсади расидан ба ҳадафҳои гузошташуда зарур 
аст, ки дар солҳои оянда аз ҷониби Ҳукумати мамлакат, 
Вазорати энергетика ва захираҳои об ва дигар сохтору 
мақомоти марбута тадбирҳои зерин амалӣ карда шаванд:

Якум: бунёди неругоҳҳои барқи обии «Роғун», «Себ-
зор» ва таҷдиди неругоҳҳои амалкунандаро бомаром 
идома дода, корҳо дар самти дарёфти маблағгузории 
иқтидорҳои нави тавлиди «энергияи сабз» ва ба 10 ҳазор 
мегаватт расонидани иқтидорҳои энергетикии кишвар 
вусъат дода шаванд.

Дуюм: барои беҳтар кардани таъминоти аҳолии 
кишвар бо барқ ва рушди соҳаи истихроҷи маъдан ва са-
ноати металлургия суръати корҳои асосноккунии тех-
никӣ ва лоиҳакашии неругоҳҳои барқи обии «Шӯроб» 
бо иқтидори 1000 мегаватт дар дарёи Вахш, «Санобод» 
бо иқтидори то 500 мегаватт дар се марҳала дар дарёи 
Панҷ – қисмати ноҳияи Рӯшон ва «Чарсем» дар дарёи 
Ғунди ноҳияи Шуғнон бо иқтидори 14 мегаватт, бо дар-
назардошти бунёди хатти интиқоли барқ ва дигар инфра-
сохтори зарурии интиқол ва тақсимоти барқ тезонида 
шавад.

Сеюм: дар робита ба амалисозии лоиҳаҳои сохтмони 
хатти интиқоли барқи CASA–1000 ва азнавпайвастшавӣ 
ба низоми энергетикии Осиёи Марказӣ барои дар 7 соли 
оянда то 10 миллиард киловатт – соат афзоиш додани со-
дироти неруи барқ тадбирҳои таъхирнопазир андешида 
шаванд.

Чорум: ҷиҳати кам кардани талафоти неруи барқ ва 
ноил гардидан ба нишондиҳандаи на зиёда аз 9 фоизи 
талафот татбиқи саривақтӣ ва босифати лоиҳаҳои сар-
моягузории давлатӣ дар ин самт таъмин гардида, ҷалби 
сармояи ватаниву хориҷӣ ва истифодаи механизми ша-
рикии давлат ва бахши хусусӣ барои ҳалли ин масъала 
дар шаҳру ноҳияҳои кишвар вусъат бахшида шавад.

Панҷум: бо мақсади расидан ба ҳадафҳои Стратегияи 
рушди «иқтисоди сабз» ҷиҳати бунёди неругоҳҳои барқӣ 
аз ҳисоби манбаъҳои барқароршавандаи энергия ва то 
соли 2030 ба ҳаҷми на кам аз 1000 мегаватт расонидани 
иқтидорҳои алтернативии истеҳсоли «энергияи сабз», 
яъне бо истифодаи захираҳои офтобиву бодӣ тадбирҳои 
амалӣ андешида шаванд.

Шашум: корҳо дар самти гузариш ба таҷҳизоти кам-
масрафи барқӣ дар иншооти иқтисодиву иҷтимоӣ ва ис-
теҳсоливу коммуникатсионии мамлакат ва риояи мада-
нияти баланди истифодаи неруи барқ аз ҷониби аҳолӣ 
тақвият бахшида шаванд.

Мо тасмим гирифтаем, ки соли 2025 агрегати сеюми 
неругоҳи барқи обии «Роғун»-ро ба истифода диҳем.

Бо ин мақсад дар соли 2023 аз ҳисоби буҷети давлатӣ 
беш аз 5 миллиард сомонӣ равона гардида, ҳоло дар ин 
иншооти муҳимми аср 15 ҳазор нафар мутахассисону 
коргарон ва 3,5 ҳазор техникаи сохтмонӣ фаъолият до-
ранд.

Бо амалисозии тадбирҳои зикршуда соли 2032 истеҳ-
соли барқ дар кишвар пурра аз ҳисоби манбаъҳои барқа-
роршаванда, яъне 100 фоиз бо «энергияи сабз» таъмин 
гардида (ҳоло 98 фоиз), дар ин замина аз рӯйи меъёрҳои 
байналмилалӣ то соли 2037 партови газҳои гулхонаӣ то 
ҳадди ниҳоӣ коҳиш дода мешавад.

Яъне Тоҷикистон ҳамчун давлати пешсафи ҷаҳон дар 
самти инкишофи «иқтисоди сабз» соли 2037 воқеан ба 
«кишвари сабз» табдил меёбад.

Ҳоло кишвари мо аз рӯйи фоизи истеҳсоли барқ аз 
манбаъҳои барқароршаванда дар ҷаҳон дар ҷойи 6-ум 
қарор дорад.

Ҳозирини гиромӣ!
Бо мақсади раҳо намудани кишвар аз бунбасти ком-

муникатсионӣ ва ба кишвари транзитӣ табдил додани он 
Ҳукумати мамлакат аз нахустин солҳои соҳибистиқлолӣ, 
бо вуҷуди вазъи душвори иқтисодиву молиявӣ, тамоми 
захираву имкониятҳоро сафарбар намуд.

Дар даврони соҳибистиқлолӣ дар кишвар 58 лоиҳаи 
сармоягузории давлатӣ дар самти сохтмону таҷдиди 
роҳҳои мошингард ва роҳи оҳан, бунёди инфрасохтори 
онҳо ва таҳким бахшидани иқтидори техникии соҳа ба 
маблағи 26,6 миллиард сомонӣ амалӣ гардида, ҳоло 
корҳо дар ин самт бомаром идома доранд.

Дар ояндаи наздик роҳҳои Тоҷикистон ба сифати до-
лони транзитӣ ва иқтисодии Чин – Тоҷикистон – Афғо-
нистон ва Чин – Тоҷикистон – Ӯзбекистон – Туркмани-
стон – Эрон – Туркия – Аврупо, инчунин, Тоҷикистон 
– Чин – Покистон истифода хоҳанд шуд.

Ҳукумати мамлакат тасмим гирифтааст, ки дар оян-
даи наздик барои ташаккули долонҳои иқтисодӣ як қа-
тор лоиҳаҳои афзалиятноки бунёду таҷдиди роҳҳои мо-

шингарди дорои аҳаммияти байналмилалӣ ва 
ҷумҳуриявиро лоиҳакашӣ ва барои ҷалби сармоя пеш-
ниҳод намояд.

Роҳҳои Рӯшон то деҳаи Варшези ноҳияи Шуғнон 
(235 километр), аз Варшез то гузаргоҳи Кулма – Қарасу 
(300 километр), Бохтар – Ҷалолиддини Балхӣ – Қубоди-
ён – Шаҳритус – Айвоҷ – сарҳади Ҷумҳурии Ӯзбекистон 
(170 километр), Хуҷанд – Конибодом (57 километр), 
Хуҷанд – Ашт (122 километр) ва Балҷувон – Сари Хосор 
(58 километр) аз ҷумлаи ҳамин лоиҳаҳо мебошанд.

Имрӯзҳо дар соҳаи нақлиёт 17 лоиҳаи давлатии сар-
моягузорӣ ба маблағи беш аз 13 миллиард сомонӣ амалӣ 
шуда истодааст.

Ҳоло лоиҳаҳои сохтмону таҷдиди роҳҳои мошингар-
ди Роғун – Обигарм – Нуробод ба маблағи 3,3 миллиард 
сомонӣ ва бунёди пули калонтарин дар мамлакат бо да-
розии 920 метр ба маблағи 625 миллион сомонӣ дар во-
дии Рашт амалӣ шуда истодаанд.

Инчунин, татбиқи лоиҳаҳои бунёди роҳҳои Бекобод 
– Деҳмой, Деҳмой – Бобоҷон Ғафуров, Бобоҷон Ғафуров 
– Хистеварз ва Конибодом – Кучкак (52 километр) 635 
миллион сомонӣ дар вилояти Суғд, Бохтар – Левакант – 
Лолазор – Данғара (69 километр) 672 миллион сомонӣ, 
Ҳулбук – Темурмалик – Кангурт (59 километр) 740 мил-
лион сомонӣ дар вилояти Хатлон идома дорад.

Ҳамзамон бо ин, дар Вилояти Мухтори Кӯҳистони 
Бадахшон таҷдиду барқарорсозии роҳи мошингарди 
Қалъаихумб – Ванҷ – сарҳади ноҳияи Рӯшон (93 кило-
метр) бо сохтмони ду нақб бо дарозии 5,2 километр ба 
маблағи 2,2 миллиард сомонӣ, сохтмони ду пул бо даро-
зии 283 метр аз болои дарёҳои Ғунд ва Шорфдара, 4,5 
километр роҳ ва долонҳои зидди тарма (550 метр) ба ма-
блағи 342 миллион сомонӣ идома дорад.

Бунёди роҳҳои Гулистон – Кӯлоб (35 километр) 745 
миллион сомонӣ, Данғара – Гулистон (49 километр) 1 
миллиарду 314 миллион сомонӣ, Гулистон – Фархор – 
Панҷ – Дӯстӣ (137 километр – марҳалаи якум) 449 мил-
лион сомонӣ ва марҳалаҳои боқимонда ба маблағи 1,1 
миллиард сомонӣ дар давраи оғозшавӣ қарор дорад.

Дар 7 соли охир аз ҳисоби ҳамаи манбаъҳои маблағ-
гузорӣ дар пойтахти мамлакат 82 километр роҳҳо ба ма-
блағи 2 миллиарду 235 миллион сомонӣ азнавсозӣ карда 
шуданд.

Дар се соли оянда дар шаҳри Душанбе 40 километр 
роҳҳои мошингард бо 7 эстакада бо арзиши умумии зи-
ёда аз 3 миллиард сомонӣ сохта, ба истифода дода меша-
ванд.

Танҳо дар соли 2023 дар пойтахти мамлакат 16 кило-
метр роҳҳои мошингард бо арзиши 700 миллион сомонӣ 
бунёд ва ба истифода дода шуданд.

Қобили зикр аст, ки солҳои охир сохтмон ва ба исти-
фода додани роҳҳои маҳаллӣ вусъати тоза гирифта, 
танҳо дар соли 2023 аз ҳисоби ҳамаи сарчашмаҳои ма-
блағгузорӣ, хусусан, бо саҳми соҳибкорону шахсони са-
ховатпеша ба маблағи зиёда аз 300 миллион сомонӣ қа-
риб 1000 километр роҳҳои маҳаллӣ таҷдид гардида, 
бунёду азнавсозии 41 пул ба анҷом расидааст.

Мо тасмим гирифтаем, ки бо амалисозии ҳадафҳои 
муайянкардаамон дар панҷ – шаш соли оянда ҳамаи 
роҳҳои байналмилалӣ ва ҷумҳуриявии мамлакатро ба 
меъёрҳои сатҳи ҷаҳонӣ мутобиқ гардонем.

Яъне бунёди роҳҳои муосир дар ояндаи наздик ба мо 
имкон медиҳад, ки ба ҳадафи стратегиамон – ба кишвари 
транзитӣ табдил додани Тоҷикистон ноил шуда, рушди 
устувори иқтисодӣ ва боз ҳам беҳтар гардидани шарои-
ти зиндагии халқамонро таъмин намоем.

Дар баробари сохта, ба истифода додани роҳҳои мо-
шингард, тартиби истифодабарии самаранок ва дар ҳо-
лати хуб нигоҳ доштани роҳҳои бунёдгардида яке аз ма-
съалаҳои муҳим ба ҳисоб меравад.

Вобаста ба ин, ҷорӣ намудани механизми назорати 
рақамии ҳаракати нақлиёти гаронвазн хеле муҳим аст.

Илова бар ин, барои пурра ноил гардидан ба ҳа-
дафҳои стратегии кишвар бунёди марказҳои логистикӣ, 
тақсимоти яклухт ва афзоиш додани шумораи нақлиёти 
боркаш, аз ҷумла воситаҳои нақлиёти яхдондор дар ҳам-
корӣ бо соҳибкорону сармоягузорон муҳим мебошад.

Вазорати нақлиёт ва Кумитаи давлатии сармоягузорӣ 
ва идораи амволи давлатӣ вазифадоранд, ки минбаъд низ 
ҷиҳати ҷалби сармоя ва самаранок амалӣ намудани ло-
иҳаҳои сармоягузории давлатӣ дар соҳаи инфрасохтори 
нақлиётӣ, аз ҷумла лоиҳаи шабакаи ягонаи назорати 
рақамии ченкунии вазни нақлиёти боркаш тадбирҳои 
ҳатмӣ андешанд.

Бар замми ин, Вазорати нақлиёт ва Хадамоти гумру-
кро зарур аст, ки ҷиҳати васеъ намудани гузаргоҳҳои на-
здисарҳадӣ, ташкили «долонҳои сабз», бо истифода аз 
технологияҳои рақамӣ ва мувофиқи стандартҳои муоси-
ри байналмилалӣ бунёд кардани терминалҳои назди-
сарҳадӣ чораҷӯйӣ намоянд.

Вазорати нақлиёт ва мақомоти иҷроияи маҳаллии ҳо-
кимияти давлатӣ вазифадоранд, ки ҷиҳати такмили стан-
дартҳои экологиву иҷтимоии таҳияи лоиҳаҳои бунёду 
азнавсозӣ ва истифодаи роҳҳо бо мақсади мутобиқ наму-
дани онҳо ба принсипҳои иқтисоди «сабз», кабудизорку-
нии шафати роҳҳои мошингарди дорои аҳаммияти бай-
налмилалӣ, ҷумҳуриявӣ ва маҳаллӣ тадбирҳои 
таъхирнопазир андешанд.

Илова бар ин, зарур аст, ки ҷиҳати риояи қоидаҳои 
ҳаракат дар роҳ, пешгирӣ кардани садамаҳои нақлиётӣ, 
ҳифзи ҳаёту саломатии шаҳрвандон, баланд бардоштани 
маданияти ронандагӣ ва тоза нигоҳ доштани шафати 
роҳҳо тадбирҳои муассир андешида шаванд. давом дорад

Боиси хушнудӣ аст, ки мо ҷаво-
нон дар маркази таваҷҷўҳи Пешвои 
миллат муҳтарам Эмомалӣ Раҳмон 
қарор дорем. Дар ҳар ҷамъомаду 
вохӯриҳое, ки Президенти кишвар 
баргузор менамоянд, пайваста аз да-
стовард,  кору фаъолият ва аз мавқеи 
ҷавонон дар пешрафти кишвари ази-
замон -Тоҷикистон сухан мегўянд. 
Дар Паёми навбатӣ низ тавваҷҷўҳи 
ҳозиринро ба омӯхтани илму дониш, 
алалхусус омӯхтани фанҳои дақиқ, 
риёзӣ ва табиӣ, инчунин омӯзиши 
забонҳои хориҷӣ ҷалб намуданд. 
Президенти кишвар дар Паёми худ 
ба Маҷлиси Олӣ таъкид карданд, ки 
рушди илму маориф калиди пешраф-
ти ҳамаи соҳаҳо ва омили муҳимта-
рини таъмин намудани ояндаи босу-
боти давлат ва фардои босаодати 
ҷомеа ба ҳисоб меравад. Яъне, мо 
ҷавонон бояд дар пеши худ мақсад 
гузошта, илмҳои муосир ба монанди 
илмҳои технологӣ, илмҳои тиб, ри-
ёзӣ, дақиқ ва забонҳои хориҷиро 
омӯзем. Дар баробари ин хизмати 
ватан модарро, ки қарзи шаҳрвандии 
мост,  сарбаландона адо намоем ва 
барои  ҳифзу ҳимояи сарзамини аҷ-
додиамон саҳм гузорем.

Ман хатмкардаи Донишгоҳи мил-
лии Тоҷикистон ҳастам,  имрӯз дар 
Гвардияи миллии Ҷумҳурии Тоҷики-
стон хизмат мекунам. Ифтихор до-
рам, ки он роҳнамоиҳо, он дастуру 

Ҷавонон муҳаррики
 пешбарандаи давлат

Фармондеҳи Гвардияи миллии 
Ҷумҳурии Тоҷикистон пайваста 
талаб мекунанд, ки фаъолияти 
хуби командирони сатҳу зинаҳои 
гуногун, аз ҷумла сержантон даст-
гирӣ карда шавад. Нашрияи «Род-
мардон» барои дар амал татбиқ 
намудани ин дастур ҳамкории шу-
моро интизор аст.

Сержанти хурди гвардия Зафар 
Сафоев баъди хатми мактаби миёна 
аз комиссариати ҳарбии ноҳияи Те-
мурмалик ба хизмати ҳарбӣ даъват 
шуда, айни ҳол дар ротаи дуюми 
қисми ҳарбии 051056, дар вазифаи 
муовини командири взвод хизмат 
мекунад. Риояи интизоми ҳарбӣ ва 
сарбаландона иҷро намудани ўҳда-
дориҳои хизматӣ ўро назди ҳамхиз-
матону сардорон соҳиби обрў гардо-
нидааст.

кирдори  дағалона вайрон намудани 
интизоми ҳарбӣ ба қайд гирифта на-
шудааст. 

Ў нисбати тобеонаш сахтгир, 
вале ғамхор мебошад. Дар машғули-
ятҳои тайёрии ҷангию тарбияи ва-
тандўстӣ усулҳои гуногуни тарбия-
виро ба таври васеъ истифода 
мебарад.

Сержанти хурди гвардия Сафоев 
Зафар барои интизоми намунавӣ ва 
ноил шудан ба дастовардҳои хиз-
матӣ аз ҷониби командири қисми 
ҳарбӣ ва командири баталён бо «Иф-
тихорнома» ва сипоснома сарфароз 
гардонида шудааст.

Ба сержанти хурди гвардия Сафо-
ев дар соли нави мелодии 2024 баро-
ри кор, муваффақиятҳои нави касби-
ро таманно менамоем.

генерал-майори гвардия
Қалъадор БАҚОЕВ

Мушовири Фармондеҳи 
Гвардияи миллӣ

ДИЌЌАТ! ДИЌЌАТ! ОЗМУН
«Бењтарин ќисми њарбї»

Бо маќсади татбиќи дастуру супоришњои Президенти Љумњурии 
Тољикистон дар Паём ба Маљлиси Олии Љумњурии Тољикистон оид ба 
вусъат додани ободонї, кабудизоркунї, нињолшинонї, тозагии муњити 
зисти сарбозон, яъне тозагии њудуд, атрофи ќисми њарбї ва дигар ма-
кону мавзеъњои таъиноташон гуногуни хизмати њарбї, инчунин тибќи 
супориши фармондењи Гвардияи миллии Љумњурии Тољикистон озмуни 
«Бењтарин ќисми њарбї»-ро эълон менамоем. Озмуни мазкур аз 20 янва-
ри соли 2024 оѓоз шуда, 20 марти соли 2024, дар арафаи Наврўзи бай-
налмилалї љамъбаст мегардад. Низомномаи озмунро раёсат оид ба 
корњои сиёсї-тарбиявї омода мекунад. Ѓолибони озмуни мазкур аз љо-
ниби фармондењи Гвардияи миллии Љумњурии Тољикистон бо Ифти-
хорнома ва тўњфањои ќимматнок сарфароз гардонида мешаванд.

«Мавќеи ќонун дар њаёти инсон»
Шуъбаи иттилоот ва робита бо љомеа дар якљоягї бо шуъбаи 

њуќуќии фармондењї ба муносибати 30 - солагии Конститутсияи 
Љумњурии Тољикистон ва «Соли маърифати њуќуќї» дар байни хиз-
матчиёни њарбї ва кормандони ѓайринизомии раёсату шуъбањои алоњи-
да ва ќисмњои њарбии Гвардияи миллї  озмуни маќолањоро дар мавзўи 
«Мавќеи ќонун дар њаёти инсон» эълон менамояд. Ѓолибони озмуни 
мазкур аз љониби фармондењи Гвардияи миллии Љумњурии Тољикистон 
бо Ифтихорнома ва тўњфањои ќимматнок сарфароз гардонида меша-
ванд.

Эзоњ: Маќалоњо ба нашрияи «Родмардон» пешнињод карда шаванд. Оз-
мун дар арафаи љашни Конститутсияи Љумњурии Тољикистон љамъ-
баст карда мешавад. Маќола бояд аз ду сањифаи чопї, шрифти 14 ибо-
рат бошад.

Аз хизмат ифтихор мекунам
-Мақсад доштам, ки ҳамчун ко-

мандир хизмат мекунам. Барои ин 
саъю кўшиш ҳам кардам. Аз тарафи 
дигар натиҷаи таълим ва сахтги-
риҳои сардорон буд, ки ба вазифаи 
муовини командири взвод мушар-
раф шудам. Дар интихоб хато накар-
дам ва аз хизмат ба Ватан-Модар иф-
тихор дорам,- гуфт ҳангоми суҳбат 
сержанти хурди гвардия Сафоев.

Албатта, рўзҳои аввал пешбарии 
хизмат мушкил буд, вале ман аз ин 
рўҳафтода нашудам, балки кўшиш 
кардам, ки роҳи ҳалли масъаларо 
ёбам. Чунки бузургон фармудаанд:

Мард бояд, ки ҳаросон нашавад,
Мушкиле нест, ки осон нашавад.
Зафар Сафоев илова кард, ки дар 

взводи ў интизоми ҳарбӣ дар сатҳи 
зарурӣ ба роҳ монда шудааст. Эҳти-
рому иттиҳод, расонидани кўмак ба 
ҳамдигар ва якдигарфаҳмӣ комёбии 
мо аст. Соли равон дар ротаи мо ягон 

вазифаҳое, ки Пешвои миллат дар 
назди мо ҷавонон гузоштаанд, ала-
кай чанд зинаи онро тай намудаам. 
Илм омӯхтам, соҳибдиплом гарди-
дам, касб дорам, забони англисиро 
хуб медонам. Айни замон дар хизма-
ти Модар-Ватан қарор дорам. Аз су-
ханҳое, ки Сарвари мамлакат дар 
паёми хеш ба Маҷлиси Олӣ ироа на-
муданд, руҳбаланд шуда, дар оянда 
ният дорам, ки боз ҳам донишу ҳу-
нар омӯзам ва барои пешрафти вата-
ни азизам саҳм гузорам.

Чизи дигареро низ бояд илова на-
моям, ки мо ҷавонон муҳаррики 
пешбарандаи давлату миллат мебо-
шем.  Мисли дигар ҷавонони 
кишварҳои пешрафтаи ҷаҳон бояд 
кашфиётҳои нав ба нав, техникаву 
технологияҳои замонавӣ, илму до-
нишҳои мукаммал ва маҳорати ба-
ланди касбӣ дошта бошем. Чуноне 

ки Президенти мамлакат ёдовар шу-
данд:  “Ҷавонони мо, ки насли замо-
ни истиқлол мебошанд, дар тамоми 
соҳаҳои ҳаёти ҷомеа ва давлат, аз 
ҷумла дар ҳимояи марзу буми 
Ватан, амнияти мардум ва давлати 
Тоҷикистон, сохтмонҳои бузурги 
аср, аз ҷумла неругоҳи барқи обии 
«Роғун» ва пешрафти илму фарҳанг 
саҳми бисёр назаррас гузошта 
истодаанд.”

Ёдовар гардидан ба маврид аст, 
ки нисбат ба солҳои қаблӣ ҷавонони 
мо дар самти варзиш низ хеле фаъо-
ланд. Дар мусобиқаҳои сатҳи бай-
налмилалӣ ва дохили ҷумҳурӣ 
иштирок намуда, ҷойҳои намоёнро 
ишғол менамоянд ва парчами Тоҷи-
кистонро боло мебардоранд. Аз ҷум-
ла, танҳо соли 2023 варзишгарони 
Тоҷикистон аз мусобиқаҳои сатҳи 
байналмилалӣ 343 медал, аз ин шу-
мор 108 тилло, 76 нуқра ва 159 би-
ринҷӣ ба даст оварданд, ки нисбат 
ба соли 2022-юм 226 медал зиёд ме-
бошад.

Ҳукумату давлат ба мо ҷавонон 
боварии зиёд дорад, ба ин боварӣ 
бояд сазовор бошем ва дар оянда ба-
рои пешбурди тамоми соҳаҳои мам-
лакат камари ҳиммат бубандем.

Сарбози қатории гвардия 
Султонализода ЁҚУБҶОН, 

қисми ҳарбии 051054

Набояд, ки эмин шавї аз камин,
Сипањ бошад андар дару дашти кин,
Њар он гањ, ки аз душман эмин шавї,
Сухан гуфтани кас дигар нашнавї.

***
Зи доно ту нашнидї ин достон,
Ки баргўяд аз гуфтаи бостон,
Ки гар ду бародар нињад пушт-пушт,
Тани кўњро хок монад ба мушт.

***
Зи мо то бувад зинда як номдор
Напечем як тан сар аз корзор.

ШОЊБАЙТЊО АЗ «ШОЊНОМА»
Яќин дон, ки коре, ки дорад давом,
Баландї пазирад аз он кор ном.
Ту коре, ки дорї, набурдї ба сар,
Чаро даст ёзї ба кори дигар?

***
Агар нарм гўяд забони касе, 
Дуруштї ба гўшаш наояд басе.
Бидон, к-аз забон аст мардум ба ранљ,
Чу ранљиш нахоњї, суханро бисанљ.

***
Далеру хирадманду њушёр бош,
Ба пос андарун сахт бедор бош.

ДАР ПАРТАВИ ПАЁМ 


